
Talib Ilm Ki Sifat

Talib-e-ilm ke liye zaroori hai ke woh kuch sifat apne andar paida kare. Jab tak ye sifat mojood na hon,
woh ek behtareen talib-e-ilm ya deen ka hageeqi talib-e-ilm nahi ban sakta. In sifat ko apna kar hi woh
ek behtareen Musalman ban sakta hai. Islam ki ye khoobi hai ke agar aap Islam ki kisi aik cheez ko
mukamal tor par ikhtiyar karte hain to deegar khoobiyan khud-ba-khud aa jati hain.

Zuhd Ka Mafhoom

Zuhd ka matlab hai ke insaan dil se duniya ki muhabbat nikaal de aur us ke nazdeek duniawi cheezen koi
ahmiyat na rakhti hon. Imam Ibn Rajab ke mutabiqg, zuhd ka matlab ye hai ke insaan duniyawi cheezon
se be-raghbat ho jaye. Imam Ibn Taymiyyah ne farmaya ke zuhd ka shar'i mafhoom ye hai ke un cheezon
ko chhor dena jo aakhirat mein faidamand na hon. Is mein maal o daulat ki muhabbat aur duniyawi
ohdon ki talab se bachna shaamil hai.

Zuhd aur Is par Likhi Gai Kitabein

Kuch aima ne khas taur par "Zuhd" ke mawzu par kitabain likhin, jin mein Imam Ahmed Ibn Hanbal

(43.!! 4a>y), Imam Abdullah Ibn Mubarak (cdﬂ da>y), Imam Waki (‘dﬂ dea>y), aur Imam Hanad lbn Sarri

(4fu| 4e>y) shamil hain. In logon ne apni kitabon mein Quran ki ayaat, ahadith, wagqiat, aur sahaba aur
tabieen ke agwaal naqil kiye .Allah ne unhein uncha magam aur dil ka sukoon diya aur inhein dusron ke
liye rah-e-hidayat banaya. Inka ilm aur tagwa insaniyat ke liye rahnuma aur hidayat ka sabab bana.

Zuhd Ki Igsam

Zuhd ki do igsam hain. Pehli ye ke insaan duniya aur is ki zeenat se be-niyaaz ho jaye. Us ka dil duniyawi
cheezon mein na atke. Doosri gisam ye hai ke insaan is baat ki parwaah na kare ke log us ki tareef karte
hain ya nahi. Ye gisam zyada mushkil hai kyun ke duniyawi tareef ki khwahish aksar dil mein jagah bana
leti hai.

Imam Ahmad Ibn Hanbal (4fUI 4ea>)) ne farmaya ke "Zuhd ke teen pehlu hain":

1. Tark al-Haram: Zuhd ka pehla pehlu hai haram cheezon ko chor dena. Ye logon ka aam zohd hai,
jo haram se bachne ka irada karte hain.

2. Tark al-Fazool min al-Halal: Dusra pehlu yeh hai ke halal cheezon mein se jo be-magsad aur
zyada cheezein hain, unko bhi chor dena. Yeh khas logon ka zohd hai, jo sirf un cheezon ko
apnate hain jo unki zarurat ke mutabiq hain.

3. Zuhd al-Aarifeen: Isme har us cheez ko chor dena hai jo Allah se banday ko mashghool kar de ya
uski tawajjo Allah se hataa de. Ye khas taur par un logon ka Zuhd hai jo ilmi aur roohaniyat ke

mutabiqg apni zindagi guzarne ki koshish karte hain, aur apni poori tawajjo sirf Allah ki taraf
rakhte hain.

Zuhd Ka Amli Namuna

Rasool Allah & ki zindagi zuhd ka behtareen namuna hai. Aap # ne duniyawi maal o daulat se hamesha
be-niyaaz reh kar saada zindagi guzari. Hazrat Umar 4 Y w2y ne dekha ke Rasool Allah # chatai par
lete hue hain jiske nishan aap & ke jism par the, aur ghar mein koi aaram ki cheez nahi thi. Ye zuhd ka
amli namuna tha

Hazrat Umar bin Abdul Aziz (431‘ 4ea>)) ka asli Zohd yeh tha ke jab unke paas duniya ki saari cheezein aur
hukoomat thi, to unhone sab kuch chhod diya. Yehi asli Zohd hai, jab insaan duniya se be-niyaaz ho,
chahe uske paas sab kuch ho. Imam Malik bin Dinar (4l 4a>) ne bhi kaha ke Umar bin Abdul Aziz ( de)
4ltl) ne apni khalifat ke dauran duniya se aur bhi be-niyaaz ho kar apni zindagi ko saada aur fakr se
guzaara. Unhone mehsoos kiya ke Zohd fakr ki haalat mein zahir hota hai, lekin asli Zohd tab hai jab
insaan duniya se be-niyaaz ho, chahe uske paas duniya ho.

Allah ke Rasool # ne Hazrat Abdullah bin Umar (s ! «2)) ko duniya ko ajnabi aur musafir ki tarah
guzarne ki hidayat di, jiska matlab hai ke zindagi ka maqgsad sirf aakhirat ki tayyari hai. Hazrat Abdullah
bin Umar («e il «2)) kehte thay ke jab raat ho to subah ka intezaar na karo, aur jab subah ho to shaam
ka intezaar na karo, kyunki zindagi kabhi bhi chali ja sakti hai. Unhone yeh bhi kaha ke sehat se faida
uthakar Allah ki raza ke liye ibadat karo, kyunki bimari aane se pehle apni zindagi ko sudharo. Zindagi ka
asal magsad apne aakhri din ke liye tayyari hai.

Zuhd Ke Fawaid

Zuhd insaan ko aajzi aur inkisari sikhata hai. Ye takabbur se bachata hai aur ikhlaas paida karta hai. Zuhd
ki badolat insaan duniawi pareshaniyon mein mubtala nahi hota, woh duniyawi nugsan ko sabr se
bardasht karta hai. Zuhd ki wajah se insaan logon ki ghulami se bhi azaad ho jata hai aur Allah ki raza ke
husool ke liye koshish karta hai.

